
           

Nalunngiliuk?
Kalaallit Nunaata nerlernarnai 45.000-it 
missiliorpaat; ukiakkut 
kujammukaasarput Irlandimi 
Skotlandimilu ukiiartorlutik.

Paasissutissat
Uumaffii: Qaqqat
Sului siaarlutik: 132-145 cm
Takissusia: 63-65 cm
Oqimaassusia (angutiviaq) 1,6-2 kg
Oqimaassusia (arnaviaq) 1,5-1,8 kg
Sivisunerpaamik uumasinnaavoq: Ukiut 28
Manniisa amerlassusaat: 4-5
Manniliortarpoq: Ukiumut ataasiarluni
Ivasarpoq: Ullut 24-25
Piarai piaraasarput: Ullut 40-45

Nerlernarnaq  
Qallunaatut atia: Bramgås
Latiinerisut atia: Branta leucopsis
Tuluttut atia: Barnacle Goose
Sorlernut ilaava: Timmissat
Timmiaqatai: Qeerlutuukkut
Ilaqutai: Qussuit, nerlerit qeerlutuullu

Nerlernarnaq Tunumi Ittoqqortoormiiniit 
avannamut erniortuuvoq. Qaqqat innaanni 
sivingasuni innallu illernini ikittunnguakkuutaarlutik 
erniortarput. Takussaagajuppoq qaqqani tatsini 
kuunnilu. Aallartartuuvoq maajimiit 
septembarimut takussaasarluni.

Ilisarnaatai
Nerlernarnaq timmiaq anginngitsunnguuvoq qaqortumik kiinalik, qungasia 
sakiai, kassera papiilu qernertuullutik, naavi qaqortuullutik. Tunua qasertoq 
qernaluttuuvoq sului titarniisaqarlutik. Qarlortarpoq qimmip qilunneranut 
eqqaanartumik.

Nerisai
Nerisarai ivikkat, naasut assigiinngitsut, naasut pilutaat naasukujuillu allat.

